
ÍTRÓTTUR

um, men tað er trupult hjá 
mær at fáa mítt fíggjarliga 
bakland at skilja, at vit nú 
skulu geva pengar vekk, sum 
vit hava vunnið, tá vit ikki 
kárar at halda upp á okkara 
spælarar, sigur Brandur 
Jacobsen víðari.

Hann avsannar tó, at tað 
er støðan við Súna Olsen, 
sum hevur fest í hesa hug­
sjónina hjá Víkingi. Í før­
oyska fótbóltsheiminum 
hevur ljóða, at KÍ hevur 
dyrkt eftir øðrum spælar­
um hjá Víkingi. Eitt nú 
Atla Gregersen og Bárði J. 
Hansen.

Ongin trygt fyri 
meiri kapping
Í Víkingi eru tey heldur ikki 
sannførd um, at uppskotið 
gevur størri kapping í før­
oyskan fótbólt. Millum ann­
að ger nýggja uppskotið, at 
tað er fíggjarligur munur á 
at blíva nummar fimm og 
seks. Her er eitt argument, at 
so verður kappingin millum 
tey liðini harðari, og harvið 

meiri spennandi. Hesum er 
Brandur ikki so sannførdur 
um.

– Tað kann gott vera, at tað 
blívur ein størri kapping um 
at blíva nummar fimm, men 
av tí sama minkar munurin 
millum at blíva nummar fýra 
og fimm. Tá er vandi fyri, 
at tað næstan loysir seg at 
blíva nummar fimm, um tú 
hugsar í nettovinningin, tí 
tú ikki hevur nakað stríð av 
at ferðast og spæla í Evropa, 
vísir Brandur á.

Hann er heldur ikki bang­
in fyri at siga, at tað ger einki 
um onkur vinnur – og onkur 
tapur.

– Eg haldi bara, at hetta 
er ein kappingarítróttur, og 
tað er týdningarmkið ikki at 
taka kappingarelementi úr. 
Í løtuni fáa væl rikin feløg 
ágóðan og tað er gott, sigur 
formaðurin í Víkingi, sum 
undrast á, at fleiri feløg sig 
seg vera illa fyri. Hann held­
ur tað er ein leiðsluspurning­
ur, um eitt felag er illa fyri.

– Tað snýr seg um at fáa 

meiri inn enn tú brúkar. Eg 
haldi onkuntíð, at feløgini 
brúka tað sum undanførslu, 
at tey eru í fíggjarligum 
trupulleikum. Tað er jú upp 
til tey hvussu nógvar pengar 
tey brúka, sigur Brandur.

Atkvøður ikki fyri
Sum støðan er í løtuni, so 
atkvøður Víkingur ikki fyri 
uppskotinum, sum kemur 
fyri í feburar. Tað er tó part­
ar av uppskotinum, sum 
Víkingur kann góðtaka.

– Eitt nú kundi tú stuðla 
teimum feløgunum, sum 
flyta niður og teimum, 
sum flyta upp. Tá broytast 
fíggjarligu karmarnir nógv 
upp á stutta tíð. Tá kundi 
verið skynsamt at tryggja, 
at tey verða loftaði, sigur 
Brandur Jacobsen, sum 
annars heldur, at verandi 
stuðulsskipanir til menn­
ingararbeiði í feløg skulu 
standa við.

Í mun til uppskotið 
hjá FSF, so er Brandur 
Jacobsen sinnaður at standa 

einsamallur ímóti øllum 
hinum. HB, B36 og NSÍ eru 
longu umborð, men formað­
urin í Víkingi er til reiðar at 
fella uppskotið. Sum skilst, 
so skulu øll feløgini verða 
samd, áðrenn uppskotið 
kann setast í verk.

trondur@sosialurin.fo

Uppskot um solidaritetskipan fyri føroyskan fótbólt  
 
Myndin niðanfyri vísir møguligan leist og hvørjar keldur kunnu brúkast til at fíggja skipanina.

Neyvt er talan um eina 
samlaða upphædd upp 
á tvær milliónir krónur, 
sum skulu deilast út til 
tey 18 feløgini, sum ikki 
fáa pengar fyri at luttaka 
í Evropa. Av teimum 
kemur nakað yvir helm­
ingurin av pengnum frá 
teimum fýra feløgunum, 
sum vinna sær luttøku 
í Evropa. Her mælir FSF 
til, at tey fýra feløgini 
lata 15 prosent av UEFA 

pengunum til samlaðu 
upphæddina. Tað er áleið 
hálvt hundrað túsund fyri 
FM vinnaran, og nakað 
yvir 200 túsund krónur 
fyri hini trý Europa 
League feløgini.

Síðani letur FSF 600 
túsund krónur, og EFFO, 
sum er høvðusstuðul hjá 
bestu mansdeildini, 300 
túsund krónur. Saman­
lagt gevur tað áleið tvær 
milliónur krónur.

Móttakararnir av peng­
unum eru tey 18 feløgini, 
sum ikki koma í Evropa. 
Upphæddin verður so 
broytt alt eftir hvat 
nummar felagið endar 
á stigatalvuni. Nummar 
fimm fær 436 túsund 
krónur, meðan nummar 
tíggju fær 207 túsund 

krónur. Nummar 6,7,8 og 
9 fáa upphæddir har í 
millum.

Eisini liðini í lægri 
deildum fáa ein part av 
pengunum. Har eru 249 
túsund at deila hjá teim­
um.

trondur@sosialurin.fo 

Hvar koma 
pengarnir frá?

Hvar fara 
pengarnir?

Uppskot um solidaritetskipan fyri føroyskan fótbólt
Myndin niðanfyri vísir møguligan leist og hvørjar keldur kunnu brúkast til at fíggja skipanina:

ÍtróttarSosialurin hevur í eina tíð viðgjørt pengarnar, sum koma inn í føroyskan fótbólt, tá feløg vinna seg í Evropa, fáa landsliðspengar og Fair Play pengar
Ein uppgerð hjá ÍtróttarSosialinum vísti, at Víkingur er tað liðið, sum hevur fingið næstflest pengar inn seinastu tvey árini. Teir fingu 5,9 milliónir krónur inn fyri 2014
og 2015. HB fekk flestar við sjey milliónum, meðan B36 fekk 5,6 milliónir krónur. Síðani kemur NSÍ við 2,4 milliónum krónum, ÍF áleið eina millión krónur, EB/Streymur
eina hálva millión krónur, meðan KÍ fekk minst av teimum, sum fingu nakað. Teir fingu áleið hundrað túsund krónur.

Mynd/talva: FSF

Formaðurin í Víkingi, 
Brandur Jacobsen, tekur 

ikki undir við uppskotinum 
hjá Fótbóltssambandinum

Savnsmynd

Hetta er uppskotið um solidaritetsskipan, sum FSF hevur sent føroysku fótbóltsfeløgunum


